हम अपनी विशेषता को कैसे पहचाने❓❓
कई लोगो का प्रश्न होता है कि हम कैसे पहचाने की मुझमें किस चीज की कला है, क्या मैं कर सकता हूँ, कैसे चेक करू, कैसे पहचानु अपने आपको और विशेषता को सेवा में लगाने का अर्थ क्या है❓❓
––––––––––––––––––

✥✥  हर व्यक्ति के अंदर हज़ारों विशेषताएं होती हैं। लेकिन वह हर बार ज़ाहिर नही होती छुपी ही होती हैं। तो इन गुणों को ज़ाहिर करना उस व्यक्ति का काम है।कुछ क्वालिटी हमें जन्मजात मिलती है। जैसे हम बचपन से ही कुछ चीजो को करने में निपुण होते है।हालांकि वो हमें किसी ने सिखाई नही होती।

✥✥  कहते है ना की *खुद को जानो तो खुदा को जानो*
तो जब स्वयं भगवान ने हमारी विशेषता पहचान कर हमें अपना बना लिया तो हम भला क्यों स्वयं को नही पहचान पाते ।क्योंकि हमारी आत्मा की शक्ति ख़त्म हो चुकी है इसलिए हम निर्णय करने में और अपनी विशेषता को नही पहचान पाते है जबकि मैं तो सतयुगी देव आत्मा हूँ, मुझ आत्मा में सारे गुण विद्यमान है परंतु आत्मा पतित, विकारी हो जाने की वजह से हम अच्छाईयो को देखने व खुद में पहचानने से वंचित हो जाते है।

✥✥  हमें स्वयं को सर्वगुण और सर्व कला सम्पन्न बनने की बेहद की वृत्ति रखनी है कि मुझ आत्मा को हर कार्य में दक्षता प्राप्त है।*मैं हूँ ही सर्वगुण सम्पन्न16 कला संपूर्ण स्वराज्याधिकारी आत्मा हूँ, मैं सदा निर्विघ्न सफलतामूर्त आत्मा हूँ।*तो हमें हर कार्य में सफलता प्राप्त होगी।

✥✥  हर मनुष्य में कोई ना कोई विशेषता अवश्य होती है, ज़रूरत है केवल अपने अंदर कि विशेषताओं को पहचानने की। जब हम अपनी कमजोरियों का ही ध्यान करते रहते हैं या उन्ही की चिंता में डूबे रहते हैं तो हम अपना आत्मविश्वास खोने लगते हैं। जिस कारण अपनी विशेषताओं का पूर्ण रूप से उपयोग नही कर पाते। हमें चाहिए कि हम अपनी कमजोरियों को न देख विशेषताओं पर विशेष ध्यान दें। इसका अर्थ ये नही है कि हम अपनी कमजोरियों को पूर्ण रूप से इग्नोर कर दें लेकिन उन्हें भी परिवर्तित करें। इसके लिए पहले हमें अपना नजरिया बदलने की ज़रूरत है। हमें कोशिश करनी चाहिए की हम हर चीज़ जैसे जीव, जंतु, प्रकृति, वस्तु आदि की विशेषता देख उनका आनंद लेने का प्रयास करें।

✥✥  अपने अंदर विशेषता पहचानने के लिए खोज भी अपने भीतर ही करनी चाहिए। मैडिटेशन करने से हम अपने मन को शांत और संतुलित रख पाते हैं। और संतुलित मन से किये फैसले या कर्म असंतुलित मन से बहुत ज़्यादा बेहतर और फलदायक होते हैं। तो हमें मैडिटेशन की सहायता से अपने अंदर की खूबियों को पहचानने और, और ज़्यादा बढ़ाने में सफलता ज़रूर मिलेगी। जब विशेषताएं मिलने लगे तो उन पर मेहनत कर और बेहतर बनाएं।

✥✥  जब हम लोगो के सम्बन्ध सम्पर्क में आते है तो यह गुण निखर कर आते है जैसे किसी में नम्रता का गुण है, किसी में आज्ञाकारी का गुण है सदा हाँ जी का पार्ट बजाते है किसी में सभी कार्य को मेन्टेन करने का गुण है।ऐसे सभी आत्माए विभिन्न विशेषताए लेकर इस सृष्टि रंग मंच पर पार्ट प्ले करती है कई बार देखा जाता है किसी व्यक्ति में उमंग- उत्साह होता है कुछ करने का, किसी को कुछ करने का इंट्रेस्ट होता है तो यह सिवाय सेवा क्षेत्र पर कार्य मे लगाई जाती है पहला व्यक्ति दूसरे से बेहतर किसी कार्य को आसानी से कर पाता है पर दूसरा उस कार्य को करने से हिचकिचाता है कई लोग जानते है कि हम किस कार्य में निपुण है उसी प्रकार जिस कार्य को बार- बार किया जाता है तो वो हमारी विशेषता बन जाती है और उस कार्य को करने का भय निकल जाता है।

✥✥  बाबा कहते सदा स्वमान में रहो तो अपनी विशेषता को पहचान कार्य में लगा सकते।

✥✥  सदा दूसरों की विशेषता को ही देखो, तो दूसरों की विशेषता को भी हम धारण कर पाएंगे, और दूसरों की विशेषता को कार्य व सेवा में लगाओ।

✥✥  सदा याद रखो *मैं विशेष आत्मा हूँ*।बाबा ने मुझमें कोई विशेषता अवश्य देखी है अतः जो भी सेवा मिले समझो यह सेवा मेरी विशेषता को निखारने के लिए ही मुझे मिली है।

✥✥  *बापदादा के महावाक्य*

     बाबा कहते हर आत्मा में कोई न कोई विशेषता अवश्य होती है जैसे कि
1) बाप को जानने और मानने की विशेषता
2) बाबा से मिलान मनाने की विशेषता
3) कोई न कोई गुण व शक्ति की विशेषता।
तो ये तीन विशेषताएं हर एक में हैं...

✥✥  जब हम किसी भी कार्य विशेष को नियमानुसार, व्यवस्थित, निपुणता व दक्षता से करने की कुशलता अथवा विधि पूर्वक कर सकने की क्षमता हासिल कर लेते हैं तो वह हमारी विशेषता होती हैं l  साथ ही भावाभिव्यक्ति को सुन्दरता एवं कुशलता से प्रकट कर सकना कला कहलाती हैं।

✥✥  जिस प्रकार गुलाब के फूलों की सुन्दरता स्वतः ही प्रकट होती हैं और उसकी महक स्वत: ही फैलती है।उसी प्रकार विशेषताएँ ईश्वर द्वारा प्रदत्त उपहार होती हैं l समयानुसार ये विशेषताएँ स्वत: प्रकट होती हैं l (हाँ इसके निखरने में माता-पिता, शिक्षक व गुरु सहायक जरूर बनते हैं।)

✥✥  संगम युग विशेष युग है l चूकि बाबा की सहयोगी आत्मा हैं इसलिये हमारा विशेष पार्ट भी हैं।अत: हम विशेष आत्माओं का कर्तव्य है कि स्व की विशेषता द्वारा विशेष कार्य में रहें अर्थात् विशेषता का अपने मन में या मुख से वर्णन नहीं करना विशेषता द्वारा कोई विशेष कार्य कर दिखाना l जितना अपनी विशेषता मंसा या वाणी और कर्म को सेवा में लगायेगें तो वही विशेषता विस्तार को पाती जायेगी l विशेषता को सेवा में लगाना अर्थात् एक बीज से अनेक फल प्रकट करना।

✥✥  जब कोई भी आत्मा हमारे या कर्म से संतुष्ट है तो इसका मतलब उस कर्म को बेहतर करने के लिए जो गुण होना चाहिए वो गुण वा विशेषता हममें है।

❓❓विशेषता को सेवा में लगाने का अर्थ क्या है

✥✥  अपनी विशेषता सेवा में लगाना मतलब कोई कहे या न कहे हमें उस विशेषता से सेवा में सहयोग देना है 
बहुत से लोग ऐसे होते है जोकि स्वयं की अच्छाई और बुराइयो को अच्छी तरह से समझते और बहुत से ऐसे भी होते है कि जिनको स्वयं के बारे में पता ही नही होता है कि उनमें क्या अच्छाइयां है और वो क्या- क्या नही कर सकते बस जरुरत होती  है ऐसे लोगो को उत्साहित करने की व उनको उनकी आत्मशक्ति को बढ़ाने की जरुरत होती है।

✥✥  विशेषता को सेवा में लगाना अर्थ उनका सदुपयोग करना। जैसे बाबा ने कहा है दे दान तो छूटे ग्रहण! तो अगर इस एक जन्म 5 विकारों का दान दें तो ग्रहचारी उत्तर जाएगी। तो जैसे अगर किसी में एक अच्छा प्रवक्ता बनने की क्षमता है तो वह बाबा का  ज्ञान सुनाने और लोगों की ज्ञान से जुड़ी परेशानियों को दूर करने में सहायक बन सकता है। ऐसे ही हमारे अंदर अलग अलग विशेषताएं होती ही हैं।

✥✥  कई बार दूसरों के द्वारा हमें हमारी विशेषता पता चलती है तो वहीं कई बार हमें अपनी विशेषता दूसरों से सीखकर अपनाना पड़ता है।हमें बस इन विशेषताओं को खोजने और परखने की ज़रूरत है।
––––––––––––––––––

